
DAHLA



Is-simplifikazzjoni hija prijoritd ghal din I-amministrazzjoni. Prijoritd ghax hemm il-bZzonn taghha. Jinhtieg li min irid jinvesti u johloq ix-
xoghol isibha aktar facli jiftah in-negozju tieghu. Jinhtied li ¢-cittadin li jinhtieglu jingeda minn dipartimenti u entitajiet tal-gvern, isibha
iktar facli.

ll-burokrazija gieghda hemm biex taghti permanenza fl-amministrazzjoni pubblika, iggib kontabbiltd u thaddem it-trasparenza.
Mhux gieghda hemm biex tfixklek u ddejgek u tagtaghlek nifsek. Dik tkun burokrazija zejda. Din l-amministrazzjoni trid tnagqgas
dik il-burokrazija li hi zejda. Dan imma jsir minghajr ma tittappan it-trasparenza fl-amministrazzjoni pubblika, minghajr ma xxejjen il-
kontabbiltd u bla ma tagta’ I-permanenza.

Ma nheliex zmien wisq fi studji. Mal-bidu ta’ din I-amministrazzjoni ngabru dawk ir-rapporti kollha li fl-ahhar snin inhargu fug diversi
aspetti u dipartimenti mill-uffi¢¢ju tal-awditur generali, mill-ombudsman u rapporti ohra mahruga fl-ahhar hames snin. Rajna liema
rakkomdazzjonijiet gew attwati u r-rizultati ma kinux inkoragganti. Fejn kien possibbli xi rakkomdazzjonijiet gew mghoddija lill-
Management Efficiency Unit biex jinghagdu f'hidma ohra li din I-amministrazzjoni bdiet timplimenta.

II-Management Efficiency Unit issahhet u mill-periferija tas-servizz pubbliku regghet tressqget lejn fejn kienu ged jitfasslu strategiji
biex jigu simplifikati I-proc¢essi. L-MEU inghatat tliet objettivi: thares lejn il-processi; isiru r-rakkomdazzjonijiet kif jigu simplifikati;
ikun determinat kemmm ikun mehtied nies biex imexxu I-processi simplifikati. L-MEU ingasmet f'"numru ta’ tims li tgassmu mad-diversi
dipartimenti biex jintlahqu I-objettivi.

Kien hemm fejn il-pjani hadmu u kien hemm fejn kellhom bzonn jigu rrangati. Imma dik hija |-htiega tal-moniteragg li jsir kontinwament
biex I-ewwel naraw li ged jintlahqu I-miri imma fejn naraw li ma jkunux ged jintlahqu allura nkunu fil-hin li nirrangaw.

L-ahhar kwart tal-2014 kien iddedikat ghall-pjani ghas-sena d-diehla li thejjew mill-MEU flimkien mas-Segretarji Permanenti. Ghas-sena
d-diehla hemm lista ta’ prijoritajiet li jridu jitwettqu u rridu nkomplu nibnu fug dak li sehh fI-2014. Dan biex is-Servizz Pubbliku ikun ta’
servizz ahjar ghac-cittadin.

II-mizuri mehuda u mfissra f'dan ir-rapport tista’ tifridhom fi tnejn: hemm dawk mehuda ¢entralment li jolgtu allura s-Servizz Pubbliku
u sahansitra s-settur pubbliku kollu u hemm ohrajn li jolgtu setturi specifi¢i. Ghalkemm ittiehdu ghadd ta’ mizuri minn dawn tal-ahhar,
l-amministrazzjoni prezenti ffukat biex tnagqgas il-burokrazija fis-settur tas-servizzi soc¢jali biex tindirizza lil dawk I-iktar vulnerabbli.
Hawn saru passi sinjifikanti. Ghad fadal xi jsir. Mhux hawn biss imma f’kull gasam.

Ghad fadal ukoll xi jsir min-naha ¢entrali. FI-2014 inhargu zewg direttivi mehtiega ferm. Tal-ewwel biex tiddelega I-awtoritd tar-reklutagg
lill-entitajiet li sakemm dahlet fis-sehh kien jigi mmaniggjat ¢entralment u allura jiehu gimghat jekk mhux xhur bil-konsegwenza li
|-entitajiet mhux dejjem kienu jkunu kapaci jaggornaw irwiehhom fil-hin mat-tibdil fl-ambjenti li jkunu ged jahdmu fihom.

Id-direttiva I-ohra li nharget tikkon¢entra fuq talbiet interni li jsiru minn uffi¢¢jali pubbli¢i u ffissat terminu ta’ zmien sakemm ghandha
tkun imwiegba u deciza kull talba. In-nuggas ta’ twegiba tfisser approvazzjoni ghat-talba. Din id-direttiva ghandha s-sehh taghha
Jannar 2015 bl-ahhar kwart tal-2014 ikun it-transizzjoni ghad-dhul fis-sehh tad-direttiva.

Probabbli I-ikbar hidma koordinata li saret bejn il-ministeri kollha f’dan ir-rigward hija r-Repeals Day li saret ghall-ewwel darba fl-
2014. F’dan l-ezercizzju li ha 7 xhur intghazlu dawk il-ligijiet u avvizi legali li kull ministeru fit-thaddim tax-xoghol tieghu, jista jghaddi
minghajrhom u b’kollaborazzjoni shiha mal-Kummissjoni tal-Ligijiet u mal-Justice Unit il-ligijiet u I-avvizi legali maghzula gew jew
imnehhija jew ikkonsolidati f’ligijiet ohra.

Is-simplifikazzjoni tal-processi hija haga wahda mat-tigdid li ghaddej bhalissa fis-Servizz Pubbliku li I-miri tieghu huma: decizjonijiet; fil-
hin; bi processi igsar. Effettivament dan ifisser li s-servizz li naghtu ikun ahjar b’ingas processi burokratici u b’iktar efficjenza. Anki jekk
wiehed jiehu d-direttivi mahruga. Ghalkemm I-ghan ikun is-simplifikazzjoni imma fl-ahhar mill-ahhar ikollu ghanijiet ohra. Id-direttiva
li taghti zmien stipulat sa meta ghandhom jinghataw twegibiet veru tgassar il-processi imma turi wkoll li jinhtieg decizjonijiet fil-hin;
turi wkoll li kull dipartiment, sezzjoni u settur ghandhom I-klijenti taghhom interni u esterni. Meta s-settur pubbliku jaghraf dan inkunu
bdejna nbiddlu I-kultura. Tabilhaqq li bidla fil-kultura ttul izda din I-amministrazzjoni determinata li taghmel id-differenza.

Sodisfatti fejn wasalna, ngharfu li rridu nahdmu iktar fejn ghadna ma wasalniex. Nafu li ghad fadal iktar xi jsir u ghalhekk ir-rieda i
nkomplu nibnu fuq it-tajjeb li sar matul is-snin, fug dak li sar fI-2014 u nirrangaw fejn mhux dagstant tajjeb. Ikun tajjeb ghac-¢ittadini,
ghan-negozji u dagstant iehor ghas-Servizz Pubbliku innifsu.

Segretarju Permanenti Ewlieni
Mario Cutajar

